
Chè fanmi: 

Nan Lekòl Leta Vil Nouyòk (New York City Public Schools, NYCPS), pi gwo priyorite nou se sekirite ak 
byennèt elèv nou yo. Nou reflechi byen sou kòman yo itilize teknoloji nan lekòl nou yo pou asire elèv nou yo 
pwoteje epi yo toujou fokis sou aprantisaj. 

Nou kontakte w pou nou fè w kèk rapèl ak mizajou sou kòman yo pral itilize teknoloji anndan tankou deyò 
salklas pitit ou a ane sa a, pou w ka konnen kisa ou dwe atann.  

Nouvo règleman sou teknoloji  
Pou ane lekòl 2026-2027 la, n ap adopte yon apwòch reflechi sou fason elèv itilize entèlijans atifisyèl 
(Artificial Intelligence, AI) ak ekran, avèk prensip ki adapte pou chak nivo klas.  

Klas Entèlijans Atifisyèl Kantite tan pou fè devan ekran 

2-K – 2 

Pa otorize pou itilize AI jeneratif ki fèt pou elèv 

Pa gen pase tan 1:1 nan ekran 
chak jou 

3 – 5 Yo pa rekòmande plis pase 30 
minit nan tan ekran 1:1 chak jou. 

6 – 8 Yo pa rekòmande plis pase 45 
minit nan tan ekran 1:1 chak jou. 

Lekòl 
segondè 

Opòtinite ki limite men sou siveyans pou 
itilize ak pou aprann sou AI jeneratif pou 

rezon espesifik ki apwouve 

Pase tan 1:1 nan ekran chak jou 
pral depann sou kou a ak lekòl la 

Yo pa mete nan règleman sa yo itilizasyon zouti ki nesesè pou elèv ki gen andikap ak elèv k ap aprann lang 
anglè (English Language Learners, ELL), oswa tan nan ekran ki asosye avèk devwa, jou k ap gen enstriksyon 
adistans, oswa enstriksyon apwouve ki santral tankou ebooks ak coding. Pou jwenn plis enfomasyon sou 
règleman sa yo, tanpri ale nan schools.nyc.gov/AI.  

Règleman sou telefòn selilè ak aparèy elektwonik  
Pitit ou a pa gen dwa itilize aparèy elektwonik pèsonèl ki konekte nan entènèt pandan jounen lekòl la. 
Ladan telefòn selilè, laptop ak tablèt, Lekòl pitit ou a pral pataje avèk ou enfòmasyon sou kòman yo pral fè 
storaj aparèy yo. Elèv pral kapab kontinye itilize aparèy lekòl la bay dapre nouvo règleman sou tan nan ekran 
nou an. Jwenn plis enfòmasyon nan schools.nyc.gov/HowAdmissionsWorks.  

Vi prive elèv  
NYCPS pran angajman pou kenbe detay sou enfòmasyon pèsonèl pitit ou a, dosye akademik li, ak lòt 
enfòmasyon sansib sou pwoteksyon ak an sekirite. Antan yon paran oswa responsab NYCPS, ou gen dwa ki 

ede pwoteje enfòmasyon pèsonèl ak enfòmasyon sou edikasyon pitit ou a. Jwenn plis enfòmasyon nan 
schools.nyc.gov/StudentPrivacy. 

Kont elèv NYCPS pitit ou a  
Èske w te konnen pitit ou a resevwa  yon kont NYCPS otomatikman lè li enskri pou premye fwa lekòl? Avèk 
kont “@nycstudents.net” yo, elèv ka jwenn aksè nan platfom tankou TeachHub, Google Classroom, 
iLearnNYC, Microsoft Office, Adobe Creative Cloud, ak plis ankò!  

Platfòm TeachHub NYCPS a konekte elèv avèk aplikasyon aprantisaj NYCPS, tout nan  yon sèl kote a! Jwenn 
plis enfòmasyon nan schools.nyc.gov/TeachHub.  

Lekòl ou a ap pataje avèk ou non itilizatè (username) ak modpas kont elèv ou a. Jwenn plis enfòmasyon 
nan: schools.nyc.gov/StudentAccounts.  

Tanpri sonje: Yon kont elèv NYCPS pou elèv pa menm avèk yon kont Lekòl Vil Nouyòk (New York City 
Schools Account, NYCSA) pou paran. Ou ka jwenn plis enfòmasyon sou NYCSA pi ba a. 

Kont Lekòl Vil Nouyòk (New York City Schools Account, NYCSA) 
NYCSA se yon mwayen pratik pou tcheke nòt klas, nòt egzamen, prezans, transpò pitit ou a ak plis lòt bagay 
ankò sou entènèt, tout bagay sa yo yon sèl kote! Ou poko gen yon kont NYCSA? Ale nan 
schools.nyc.gov/NYCSASetUp pou w kòmanse. Tanpri sonje, pita nan ane lekòl sa a, nou pral ogmante 
aksè nan NYCSA a pou paran oswa responsab ki pa gen gad legal ka kreye yon kont epi ka wè enfòmasyon 
pitit li san yo pa gen pou yo tann. Jwenn plis enfòmasyon sou sa ou ka fè avèk kont ou a ak chanjman ki gen 
pou vini yo nan schools.nyc.gov/NYCSA. 

Aprantisaj adistans 
Ap gen aprantisaj adistans nan jou eleksyon an, madi 3 novanm ak nenpòt lè yo ranvwaye aprantisaj 
anpèsòn akoz gen move tan oswa lòt sikonstans ijans. Nan jou kap gen aprantisaj adistans yo, elèv ki nan 
kindergarten ak klas ki pi wo yo ap patisipe nan klas depi lakay li. Timoun k ap patisipe nan LYFE oswa nan 
yon pwogram 3-K oswa Pre-K nan yon lekòl primè oswa yon Sant Pre-K ta dwe patisipe nan eksperyans 
aprantisaj adistans lan dapre sa pwogram yo a mete a.  

Pou patisipe nan aprantisaj adistans, pitit ou a pral bezwen jwenn aksè nan yon konpitè, laptop, oswa tablèt 
ki ka konekte nan entènèt. Si elèv la pagen youn, ou ka mande lekòl la pou lwe w yon aparèy NYCPS. Asire 
fanmi w pare lè w ale sou schools.nyc.gov/DigitalLearning pou jwenn enfòmasyon k ap itil ou. 

